
Бацькоўскі сход
Размова з бацькамі пра АА мае сэнс толькі тады, калі мы самі будзем перакананыя ў неабходнасці выкарыстання актыўнай ацэнкі. Толькі тады мы будзем пераканаўчымі.

Ход:

1. Запытайце ў бацькоў, якую інфармацыю дае ім адзнака (напрыклад, 3+) або працэнтная ацэнка (напрыклад, 60%). Што яны даведаліся пра ўменні, веды і патрэбы свайго дзіцяці? Спачатку прапануйце размову ў парах. Потым трэба сабраць думкі бацькоў.

2. Растлумачце бацькам, што такое НаШтоБуЗУ і для чаго яно выкарыстоўваецца.

3. Пакажыце бацькам работу іх дзіцяці з НаШтоБуЗУ і каментаром. Запытайце, як яны могуць дапамагчы свайму дзіцяці?

4. Запытайце, ці матывуюць іх дзяцей адзнакі і як: або асноўным матывам з’яўляецца страх, або бачанне поспеху? Бацькі павінны, напрыклад, на лістках напісаць свае меркаванні (некаторым, магчыма, будзе цяжка агучыць сваё меркаванне ў класе). Збярыце лісткі і прааналізуйце адказы.
5. Паразмаўляйце з бацькамі пра іх вопыт: што матывуе іх у працы, што дапамагае ім развівацца?

6. Паразважайце разам з бацькамі, калі і якія работы дзяцей павінны быць ацэнены падсумоўваючай ацэнкай - балам, а калі большую карысць вучню прынясе канкрэтная зваротная сувязь з рэкамендацыямі, што і як трэба палепшыць?

